
Macluumaad ku saabsan Barmaamijka Raajada Naasaha
Kansarka naasuhu waa kansarka inta badan ku dhaca haweenka Noorway. Tobankii haween  
hal ayaa laga helaa kansarka naasaha inta ay noolyihiin. Barmaamijku (mammografi) wuxu ku 
saabsanyahay in naasaha lagu sameeyo baaritaanka raajada si loo ogaado kansarka naasaha intaanu 
keenin calaamado, sida buro la dareemi karo.

Sidee loo samaynayaa baaritaanka raajada?
Hawshu waxay qaadanaysaa 10–20 daqiiqo. Marka hore 
xirfadlaha raajada ayaa ku weydiin doona su’aalo kadibna 
wax is beddel ah ka raadinaya naasaha. Dhaqtarrada ayaa 
isticmaali doona macluumaadkaas marka ay qiimaynayaan 
sawirrada.

Baaritaanka raajadu kuma xirna 
weynaanta naasaha. Mashiinka raajadu 
wuxuu naasaha saarayaa cadaadis 
soconaya sekinno marka la qaadayo 
sawirrada. Dadka qaar ayaa in yar 
dhibsada. Sababta sidaas loo yeelayo 
waa in la helo sawirro tayo wacan.

Kadibna maxaa dhacaya? 
Labo ah dhaqtarrada raajada ayaa midba gaar u 
qiimaynayaa sawirrada. Waxaad helaysaa jawaab qoraal 
ah, naatiijo kasta oo soo baxdaba. Caadi ahaan waxay 
qaadanaysaa 2–4 toddobaad (isbuuc). Inta badan dadka la 
baaro, dhaqtarradu ma ka helaan cillad.

Waxa loo baahan karaa baaritaan dheeraad ah 
Dadka qaarkood waxa loogu yeedhaa baaritaan dheeraad 

ah oo ka dhacaya xarunta naasaha. Arrintaasi waxay inta 
badan khusaysaa haweenka ay tahay markii ugu horaysay, 
iyo haweenka leh naasaha macmalka ah. Inta badan wuxu 
baaritaankan dheeraad ah ka koobanyahay raajo cusub 
iyo baaritaanka sawirka ultarada (ultralyd). Mararka qaar 
waxa loo baahan karaa in cad tijaabo ah laga qaado naaska 
(biyobsii). Haddii laguugu yeedho baaritaan dheeraad ah 
macnaheedu maaha inaad qabto kansarka naasaha.

Hore ma u soo martay qalliinka kansarka naasaha? 
Haddii ay kuu socdaan kantaroolladu (baaritaan), waa 
inaad iyaga aado. Kantaralooda qaarkood ayaa ka mid 
ahaan kara Barmaamijka Raajada Naasaha haddii lala 
balamo dhaqtarkaaga. Marka muddada kantaroolku 
dhamaaato (ilaa toban sanno), waxa la raaci karaa 
nidaamka caadiga ah ee Barmaamijka Raajada Naasaha. 
Soo sheeg haddii aanad rabin in casuumado laguu soo diro 
muddada kantarooladu socdaan.

Ma ka shakisan tahay inaad qabto kansarka  
naasaha ee dhaxalka ah? 
Waxaad tilmaamo ka heli kartaa qaybta hidde-caafimaadka 
ee ka tirsan caafimaad-goboleedkaaga (helseregion). La 
tasho dhaqtarkaaga.

Information in other languages: kreftregisteret.no/mammografi

Marka 1000 HAWEEN la baaro

18 HAWEEN waxa loo sheegaa 
in aanay qabin kansarka naasaha 
kadib marka lagu sameeyey  
baaritaanka raajada naasaha 
oo cusub iyo ultarada.

12 HAWEEN waa in laga qaado 
cad tijaabo ah oo naaska ah 
(biyobsii).

30 HAWEEN waxa loogu yeedhaa baaritaan dheeraad 
iyadoo laga qaadayo sawiro raajo oo cusub iyo sawiro ultarada 
ah, qaarkoodna waxa kale oo naaskooda laga qaadaa tibaajo 
cad (biyobsii).

970 HAWEEN ayaa loo sheegaa in aanay qabin calaamadaha 
kansarka naasaha. Iyaga waxa loo soo dirayaa casuumad cusub 
labo sanno kadib, haddii ay weli ka mid yihiin dadka loogu talogalay.

2 HAWEEN ayaa haddana lagaa helaa 
kansarka naasaha ka hor casuumada dambe.

6 HAWEEN 
waxa lagaa helaa 
kansarka naasaha.24 HAWEEN lagama 

helo kansarka naasaha. 
Casuumad cusub ayaa loo 
soo dirayaa labo sanno kadib 
haddii ay weli ka mid yihiin 
dadka loogu talogalay.

1 KA MID KUWAAS waxa la 
filayaa in laga daweeyey wax 
aan dhib lahayn.

In kale ka akhriso kreftregisteret.no/mammografi

Faa’idooyinka 
Dhimashada kansarka naasaha oo yaraatada: Faa’idada 
ugu weyn ee laga helo baaritaanka raajada naasaha ayaa 
ah tirada dadka u dhinta kansarka naasaha oo yaraata. 
Arrintaas waxa lagu sheegay daraasado-cilmiyeed oo kala 
duwan. Qiyaas taxadar leh oo ku saabsan faa’idada waxa 
laga arkaa Sawir 2 ee dhinaca midigta. 

Daaweynta oo dhib yaraata: Baaritaanku wuxu keena 
in kansarka naasaha la ogaado isagoo maraya marxalad 
hore. Waxa markaa suurtagal noqon kara in qofku 
haysto naasihiisa kadib marka la sameeyo qaliin, iyo si ay 
daaweyntu u dhib yaraato.

Halkii 1000 ee haween ah ee aan ka qaybgelin Barmaamijka 
Raajada Naasaha, 23 ayaa u dhinta kansarka naasaha ka hor 
intaanay buuxsamin 80 sanno jir.

Tiradaas waxa ka dhacaya 4 qof, oo waxay noqonaysa 19 
halkii 1000 ee haween ah, marka la eego kuwa si joogto ah 
uga qaybgala.

Dhibaatooyin
Digniin been ah: Haddii sawirrada raajada lagu arko 
is-beddello ku yimi naasaha, waxa haweenayda loogu 
yeedhaa baaritaan dheeraad ah. Inta badan waxa 
baaritaannadu muujiyaan in is-beddelladaasi lahayn wax 
dhib ah, oo markaa ay ahayd «digniin been ah». 

Deganaansho la’aan iyo werwer: Dadka qaarkood ayaa 
dareemi kara werwer iyo deganaansho la’aan marka ay 
sugayaan jawaabta, iyo haddii loogu yeedho baaritaan 
dheeraad ah.
 
In qofka laga daweeyo wax aan dhib lahayn: Waxannu 
kansarka naasaha inta badan ku aragnaa haweenka la 
baaro marka la barbardhigo haweenka aan la baarin. 
Waxyaalaha u sababta ah waxa ka mid ah in kuwo ka mid 
ah burooyinka kansarku u koraan si tartiib ah oo lama 

ogaadeen haddii aan la baarin haweenka. Waxa suurtagal 
ah in la kala garto burooyinka kansarka ee si tartiib ah u 
weynaada iyo kuwa degdeg u weynaan kara, oo markaa 
waxa la isticmaali karaa daaweynta ku haboon. Laakiin, 
lama garan karo burooyinka u kora si tartiib ah oo aan 
u baahnayn wax daaweyn ah. Taas oo macnaheedu 
yahay in haweenka qarkood la sii daaweyn ka badan 
intii loo baahnaa. Annagu ma ogin kuwa ay haweenkaasi 
yihiin, laakiin waxannu ognahay in ay intooda badan ka 
tirsanyihiin kuwa hela daaweynta fudud.

Maadaama aanaan sheegi karin burooyinka kansarka ee aan 
u baahnayn daaweyn, ma sheegi karno tiradooda. Marka la 
isticmaalo cilmiga maanta la leeyahay waxa qiyaastayada 
ugu wacan ee ku saabsan daaweynta xad-dhaafka ka 
muuqataa Sawir 1 oo ku yaala dhanka kale ee xaashida.

Arrintani aniga ma i anfacaysaa?
Hay’adaha caafimaadka ee Noorway waxay ku talinayaan in raajada naasaha laga qaado 
dhammaan haweenka da’doodu tahay 50 ilaa 69 sanno, labadii sannaba hal mar. Arrintani waxa 
ay waafaqsantahay talooyinka Hay’adda Caafimaadka Adduunka iyo Midowga Yurub.  Haweenka 
da’doodu u dhaxayso 50 iyo 69 sanno ayaa la arkay inay ka  helaan faa’idada ugu wacan.

Baaritaan joogto ah sida raajada naasaha waxa uu wataa faa’idooyin iyo dhibaatooyin ba. Hoos waxaad ka akhrisan 
kartaa arrimahaas si aad u go’aansato inaad isticmaali doonto barmaamijkan iyo in kale.

Haddii la ogaado kansarka naasaha waxa kula socon 
doona xarunta naasaha. Baaritaanka, dhib-sheegista 
iyo daaweyntu waxa ay ku salaysanyihiin tilmaamo iyo 
wadashaqayn cilmiyeed oo heer qaran ah. 

Baaritaanka raajada naasaha markasta ma lagu ogaado 
kansarka naasaha. Isla markaana kansarka naasaha waxa la 
ogaan karaa xilli u dhexeeya labo baaritaan. Taas darteed 
dhaqtar aad haddii aad buro ama is-beddel cusub ku 
aragto naasaha, inkastoo aad xilli dhaweyd samaysay 
baaritaanka raajada naasaha.

Marka la qaadayo sawirrada raajada naasaha waxa la 
isticmaalayaa shucaaca raajada, oo cilmi ahaan la filayo 
in uu keeni karo kansarka naasaha. Halistu waa mid aad u 
yar, xataa marka si joogto ah looga qaybgalo barnmaamijka 
Raajada Naasaha.

Macluumaad dheeraad ah, tirakoob iyo dad la waraysan 
karo, iyo macluumaad ku saabsan doodaha ku saabsan 
faa’idada baaritaanka raajada naasaha, waxaad ka helaysaa 
bogga internetka ee aannu leenahay. Waxa kale oo aad 
la hadli kartaa dhaqtarkaaga oo aad ka waraysan kartaa 
baaritaanka raajada naasaha.

